
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 311/2019

I1-Pulizija
VS.

Michael Joseph Berry

[lum 22 ta’” Mejju 2023
I1-Qorti,

Rat l-imputazzjonijiet migjuba kontra l-appellant Michael Joseph
Berry, detentur tal-Karta tal-Identita” bin-Numru 354505(L),
akkuzat quddiem il-Qorti tal-Magistrati (Malta) bhala Qorti ta’
Gudikatura Kriminali talli fit-23 ta” Marzu 2019 ghall-habta tas-
02:10am u fil-hin ta’” qabel bil-vettura bin-numru ta’ registrazzjoni
JBA 304 gewwa 1-Gzejjer Maltin:

1. saq vettura bil-mutur jew vettura ohra bi traskuragni;

2. saq vettura bil-mutur jew vettura ohra b'mod perikoluz;

3. saq vettura bil-mutur jew vettura ohra b'nuqqas ta” kont;

4. saq jew ipprova jsuq, jew kellu kontroll ta” vettura bil-mutur
jew vettura ohra li kienet fit-triq jew {'post pubbliku iehor
waqt li ma kienx f’kundizzjoni li jsuq minhabba xorb jew
drogi;

5. nagqas jew irrifjuta li jaghti skont il-ligi kampjun tan-nifs, tad-
demm u/jew ta’ l-urina.

I1/-Prosekuzzjoni talbet li l-imputat ikun skwalifikat mil-licenzji
kollha tieghu tas-sewqgan ghal perjodu ta” zmien li I-Qorti jidhrilha
xieraq.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tad-29 ta’ Ottubru 2019 fejn il-Qorti, wara li
rat Artikoli 15(1)(a), 15(2), 15(3), 15A(1) u 15E(4) tal-Kapitolu 65
tal-Ligijiet ta” Malta, filwagqt li lliberat lill-imputat mit-tieni (2) u
mit-tielet (3) imputazzjoni, sabet lill-imputat hati ta” l-ewwel (1),
tar-raba’ (4) u tal-hames (5) imputazzjoni u kkundannatu jhallas
multa komplessiva ta’ elf u tmien mitt Euro (€1800) liema multa
kellha tithallas b’applikazzjoni ta” Artikolu 14(2) tal-Kapitolu 9 tal-
Ligijiet ta” Malta ratealment fuq medda ta’ sitta u tletin (36) xahar
permezz ta’ pagamenti mensili ta” hamsin Euro-il wiehed (€50)
b’dan illi jekk ma jsirx il-hlas ta’ xi wahda mir-rati, l-ammont shih
li jkun fadal ghandu jkun dovut u jithallas minnufih u, fin-nuqqas
ta” tali hlas, il-bilan¢ ta” l-ammont dovut ghandu jkun
awtomatikament konvertibbli fi prigunerija minghajr il-htiega ta’
ebda att gudizzjarju iehor. In oltre, -Ewwel Qorti skwalifikat lill-
imputat milli jzomm il-licenzja tas-sewqan ghal zmien sitt (6) xhur
u tmint (8) ijiem u ai termini ta’ Regolament 78 tal-Legislazzjoni
Sussidjarja  65.18 tal-Ligijiet ta” Malta ordnatlu sabiex
immedjatament jghaddi I-licenzja lill-Awtorita” ghat-Trasport
t'Malta. Ai termini ta” Artikolu 36B u s-Sitt Skeda tal-Legislazzjoni
Sussidjarja 65.18 tal-Ligijiet ta” Malta, I-Ewwel Qorti imponiet
penali ta’ sitt (6) punti fuq il-licenzja tas-sewqan tal-imputat, liema
punti gie ordnat li jitnizzlu fuq id-database kompjuterizzata

mizmuma ghal dan il-ghan mill-Awtorita” dwar it-Trasport
t'Malta.

Rat ir-Rikors tal-appellant ipprezentat fit-8 ta” Novembru 2019 fejn
talab lil din 1-Qorti sabiex: “tvarja u timmodifika s-sentenza appellata
billi: (a) tikkonfermaha fil-parti fejn ma sabitux hati tat-tieni u t-tielet
imputazzjoni; (b) thassar u tirrevoka s-sejbien ta’ htija taht l-ewwel, ir-
raba’ u l-hames imputazzjonijiet u tilliberah minnhom u minn kull htija
skont il-ig1; (¢) alternattivament, u minghajr presudizzju ghas-suespost,
tirriforma l-imsemmija sentenza fil-konfront tal-appellant u tnagqas il-
piena lilu nflitta taht I-ewwel, ir-raba’ u I-hames imputazzjonijiet, ghal
piena ohra inqas skont il-1i¢i kif jidhrilha xieraq din [-Onorabbli Qorti.”

Rat l-atti u d-dokumenti kollha.
Rat illi dan l-appell ¢gie assenjat lil din il-Qorti kif preseduta fid-9

ta’ Jannar 2023 b’” Assenjazzjonijiet ta’” Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Rat it-traskrizzjoni tas-sottomissjonijiet bil-fomm li kienu saru
quddiem din il-Qorti kif diversament preseduta.

Semghet, fis-seduta tal-25 ta’ April 2023, lill-konsulenti legali
jiddikjaraw li ma kellhom xejn aktar xi jzidu mas-sottomissjonijiet
li kienu diga’ saru quddiem din il-Qorti kif diversament
preseduta.

Ikkunsidrat

Illi din hija sentenza dwar appell imressaq mill-appellant Michael
Joseph Berry in segwitu ta’ sentenza moghtija mill-Qorti tal-
Magistrati (Malta) bhala Qorti ta” Gudikatura Kriminali fid-29 ta’
Ottubru 2019.

Illi gqabel tghaddi sabiex taghmel il-konsiderazzjonijiet taghha
dwar ir-Rikors tal-appell tal-appellant, din il-Qorti tinnota li jkun
opportun li l-ewwel taghmel riferenza ghal dak li jirrizulta fl-atti
processwali u li wassal lill-appellant jigi mixli quddiem 1-Ewwel
Qorti.

Ili fl-atti processwali jirrizulta, fost 1-ohrajn, is-segwenti:

Fl-affidavit tieghu PC 1405 Dylan Gerada (a fol. 2) jghid li
dakinhar tat-23 ta’ Marzu 2019 ghall-habta tas-2.15am 1-
Ghassa tal-Pulizija taz-Zejtun gew infurmati mill-Control
Room li gewwa t-Triq tal-Barrani direzzjoni lejn iz-Zejtun kien
hemm vettura mahbuta f’hajt u possibbilment b’xi persuna
jew persuni feriti. Jispjega li 1-Pulizija marru fuq il-post tal-
in¢ident fejn gie mitkellem l-appellant. Jghid li 1-Pulizija
setghet tinnota stat ta’ sokor kbir kif ukoll riha ta” alkohol
qawwija fuq il-persuna tal-appellant. Jghid li l-appellant gie
mistoqsi jghid jekk riedx jaghmel il-breathalyser test liema test
l-appellant irrifjuta 1i jaghmel. Jghid li l-appellant iffirma
ircevuta dwar dan.

In kontro-ezami (a fol. 16 et seq.) ikkonferma 1i kien wasal
rapport mill-Control Room u sab lill-appellant fuq il-post.
Jghid li ma kien hemm hadd aktar fuq il-post u li ngieb trakk
biex setghet tigi ttowjata l-vettura peress li kellha hsara kbira.
Jghid li dak il-hin l-appellant kien mitluq mal-vettura. Jghid
li bdew jghidu li l-appellant kien fis-sakra ghax meta beda
jkellimhom ilsienu beda jehel. Jghid li mar igib il-breathalyser
mill-Ghassa izda l-appellant irrifjuta li jaghmel it-test relattiv.

Fl-affidavit ta” PS 639 Jean-Mar Mangion (a fol. 3) qal li mar
fuq il-post tal-incident flimkien ma” PC 1405 Gerada wara li
gew infurmati li kien sehh incident. Jghid li seta’ jigi nnutat
stat ta’ sokor kbir kif ukoll riha ta” alkohol gawwija fuq il-
persuna tal-appellant u peress li gie suspettat li l-appellant
kien gieghed taht l-effett tal-alkohol, huwa gie mistogsi jekk
riedx jaghmel il-breathalyser test izda huwa rrifjuta. In kontro-
ezami (a fol. 14 et seq) huwa kkonferma li kienu gew

infurmati mill-Control Room ghall-habta tas-2.15am u li kienu
fuq il-post tal-in¢ident fi ftit minuti. Jghid 1i fuq il-post sabu
l-vettura mahbuta.

[lli huwa ben maghruf li din il-Qorti ma tiddisturbax id-
diskrezzjoni tal-Qorti tal-Magistrati sakemm din tkun waslet
ghall-konkluzjoni taghha legalment u ragonevolment. F'dan ir-
rigward il-Qorti taghmel riferenza ghas-sentenza moghtija fis-17
ta’” Gunju 2019 fl-ismijiet Il-Pulizija vs. Joseph Apap (Numru
58/2018) fejn din il-Qorti diversament preseduta qalet hekk:

“In primis, jinghad li hu principju stabbilit fil-
gurisprudenza ta’ din il-Qorti li din il-Qorti ma
tiddisturbax l-apprezzament dwar il-provi maghmul
mill-Ewwel Qorti jekk tasal ghall-konkluzjoni li dik il-
Qorti setghet ragonevolment u legalment tasal ghall-
konkluzjoni li waslet ghaliha. Fi kliem iehor, din il-Qorti
ma tbiddilx id-diskrezzjoni fl-apprezzament tal-provi
maghmula  mill-Ewwel  Qorti, izda  taghmel
apprezzament approfondit ta” l-istess biex tara jekk 1-
Ewwel Qorti kinitx ragonevoli fil-konkluzjoni taghha.
Jekk din il-Qorti tasal ghall-konkluzjoni li I-Ewwel Qorti,
fuq il-provi 1li kellha quddiemha, ma setghetx
ragonevolment tasal ghall-konkluzjoni li waslet ghaliha,
allura dik tkun raguni valida, sabiex tbiddel dik id-
diskrezzjoni u konkluzjoni.”

Ili 1-Qorti sejra issa tghaddi sabiex taghmel il-konsiderazzjonijiet
dwar l-aggravjii mressqa mill-appellant fir-Rikors tal-appell
tieghu.

Ikkunsidrat

Illi l-ewwel aggravju tal-appellant huwa li ma ngiebet ebda prova
li l-imputazzjonijiet addebitati fil-konfront tieghu gew kommessi
fit-23 ta” Marzu 2019. Jishaq li tirrizulta incertezza fid-data u fil-
hin tal-allegat akkadut. Jghid li d-data tinsab fl-affidavits ta” PC
1405 Dylan Gerada u ta’ PS 639 Jean-Mar Mangion u skont l-istess

affidavits, 1-Ghassa tal-Pulizija taz-Zejtun kienet infurmata li
gewwa Triq tal-Barrani, direzzjoni lejn iz'-Zejtun, kien hemm
vettura mahbuta f'hajt ghall-habta tas-2.15am. Jargumenta li I-
unika prova li tressget kienet ta’ meta kien rappurtat l-incident u
mhux meta effettivament sar. Jghid li 1-Qrati taghna jghidu li
mhux id-data biss ghandha tkun prec¢iza izda wkoll il-hin li fih sar
l-in¢ident u jaghmel riferenza ghall-gurisprudenza.

Illi dwar dan l-ewwel aggravju din il-Qorti tinnota li mill-provi
prodotti jirrizulta li r-rapport mill-Control Room wasal fl-Ghassa
tal-Pulizija taz-Zejtun ghall-habta tas-2.15am tat-23 ta’ Marzu
2019. Fi¢-¢itazzjoni hemm imnizzel “ghal habta ta” 02:10hrs u fil-hin
ta’ gabel” u dan ifisser li I-hin indikat fi¢-¢itazzjoni mhux limitat
ghat-23 ta” Marzu 2019 biss imma jkopri wkoll “il-hin ta” gabel”.
Ghalhekk qalet sew 1-Ewwel Qorti meta fis-sentenza appellata
sahqet is-segwenti (a fol. 18¢): “Fic-cirkostanzi tal-kaz il-Prosekuzzjoni
kienet ghaglija illi indikat fic-citazzjoni illi l-allegat reati sehhew jew fil-
hin indikat jew “fil-hin ta” qabel””.

1lli “fil-hin ta” gabel” huwa wiesgha bizzejjed biex ikopru wkoll hin
aktar gabel mis-2.15am tat-23 ta” Marzu 2019. Ghandu jinghad li
r-riferenza li ghamlet id-difiza ghall-gurisprudenza dwar fejn
minflok “am” intuza “pm” jew vice-versa mhumiex applikabbli
ghall-kaz in kwistjoni. Ma" dan din il-Qorti zzid tghid ukoll li z-
zewg uffi¢jali tal-Pulizija li marru fuq il-post tal-in¢ident, it-tnejn li
huma galu li marru fuq il-post hekk kif dahal ir-rapport fl-Ghassa
tal-Pulizija taz-Zejtun li mhijiex dagstant il-boghod minn fejn sehh
l-akkadut u di fatti huma waslu fuq il-post ftit tal-hin wara li
dahal ir-rapport. Ghal dawn ir-ragunijiet kollha, il-Qorti ged
tichad l-ewwel aggravju tal-appellant.

Ikkunsidrat

Illi fit-tieni aggraviju tieghu l-appellant jghid 1i ma ngabitx prova
tas-sokor tieghu. Jghid li m"hemmx rizultat tal-breathalyser test
ghaliex hu rrifjuta li jaghmel dan u b’hekk ma tiskattax il-
prezunzjoni ta’ Artikolu 15E(4) tal-Kapitolu 65 tal-Ligijiet ta’
Malta u dan peress li hu kien soggett ghal roadside test u mhux it-

6



311/2019 NC

test kontemplat f Artikolu 15E tal-Kapitolu msemmi. Jaghmel
riferenza ghall-gurisprudenza u jishaq li gialadarba hu kien
mitlub jaghti biss roadside test, ir-rifjut da parti tieghu seta” jwassal
biss ghall-arrest u mhux ghar-reat ikkontemplat f’Artikolu 15E.
Jishaq li ladarba l-hames (5) imputazzjoni ma tirrizultax lanqgas
tirrizulta r-raba’ (4) imputazzjoni.

Illi dwar dan l-aggravju din il-Qorti tinnota li z-zewg Pulizija li
marru fuq il-post ftit minuti wara 1li waslet l-informazzjoni mill-
Control Room, it-tnejn stqarrew fl-affidavit rispettiv taghhom 1i 1-
appellant kellu riha ta” alkohol qawwija fuq il-persuna tieghu u
nnutaw stat ta” sokor u ssuspettaw li l-appellant kien gieghed taht
l-effett tal-alkohol tant li fil-kontro-ezami tieghu, PC 1405 Dylan
Gerada qal: “Fil-fatt ahna minn dak il-hin ahna bdejna nghidu li jista’
jkun fis-sakra ghax anki kif beda jkellimna ilsienu beda jehel” (a fol. 17).
Kien ghal dawn ir-ragunijiet li nghad lill-appellant biex jiehu -
breathalyser test. Din il-Qorti tinnota li dan kollu u kif ukoll il-fatt
li I-vettura kienet mahbuta fil-hajt fejn jinghad li l-appellant tilef il-
kontroll tal-vettura huma kollha provi c¢irkostanzjali izda
b’dagshekk ma jfissirx li ghandhom ikunu skartati jew li ma
jaghmlux prova kontra l-appellant. Il-fatt li l-appellant ma
ghamilx il-breathalyser test ma jfissirx awtomatikament li ma
hemmx prova li hu kien ged isuq vettura fi triq pubblika meta ma
kienx f'’kundizzjoni li jsuq minhabba f’xorb. In fatti dan kollu
jwassal lil din il-Qorti ghal konkluzjoni li I-Ewwel Qorti kienet
korretta meta sabet htija fl-appellant fir-raba’ (4) imputazzjoni
addebitata fil-konfront tieghu.

[lli dwar il-hames (5) imputazzjoni li hija dwar ir-rifjut tal-
appellant 1i jaghti kampjun tan-nifs, tad-demm u/jew tal-urina
ghandu jinghad li skont il-provi mressqa l-appellant irrifjuta li
jaghti kampjun tan-nifs meta kien fit-triq u mhux meta kien fil-
Kwartieri Generali tal-Pulizija (jew fl-Ghassa tal-Pulizija). Dwar
dan il-punt din il-Qorti taghmel riferenza ghas-sentenza moghtija
fit-13 ta” Marzu 2001 fl-ismijiet Il-Pulizija vs. Julian Sciberras
(Numru 279/2000) fejn din il-Qorti diversament preseduta qalet
hekk:

“Fuq dawn il-fatti l-ewwel qorti ma setghetx legalment
issib lil Sciberras hati tar-reat kontemplat fis-subartikolu
(4) tal-Artikolu 15E tal-Kap. 65, u dan ghal raguni wahda
u semplici. II-ligi tiddistingwi bejn kampjun tan-nifs li
jista” jintalab li jinghata ghall-finijiet ta’ test tan-nifs (Art.
15C), u z-zewg kampjuni li jistghu jintalbu li jinghataw
ghall-finijiet ta’ ]-analizi permezz ta’ strument approvat
(Art. 15E(1)(a)). Huwa biss jekk wiehed jirrifjuta jew
jongos milli jaghti wiehed jew aktar minn dawn iz-zewg
kampjuni (¢ioe ghall-finijiet tal-analizi permess ta’
strument approvat) li wiehed ikun ged jikkommetti r-
reat kontemplat fl-imsemmi subartikolu (4) tal-Artikolu
15E. Dan huwa c¢ar mill-kliem adoperati fl-imsemmi
subartikolu: “Persuna li tirrifjuta jew tonqos milli taghti
kampjun kif mahsub taht dan l-artikolu [u mhux ukoll
taht I-Artikolu 15C] tkun hatja ta’ reat...”. Persuna li
tirrifjuta li taghti n-nifs ghall-finjjiet tat-test tan-nifs,
jigifieri ghall-finijiet ta” dak li komunement jissejjah ir-
roadside test (ara d-definizzjoni ta’ “test tan-nifs” fl-
Artikolu 15I(1)) tkun soggetta li tigi arrestata taht I-
Artikolu 15D (basta 1li tkun inghatat it-twissija
imsemmija fil-paragrafu (b) tal-imsemmi Artikolu 15D),
mehuda d-Depot tal-Pulizija, u biss jekk hemm, ¢ioe fid-
Depot, tibga” tirrifjuta jew tonqos milli taghti n-nifs kif
mehtieg ghall-analizi, u minghajr raguni valida skont il-
ligi, tkun hatja tar-reat kontemplat fl-Artikolu 15E(4).”

Illi ghalhekk, tenut kont ta” dak li nghad hawn fuq, din il-Qorti
ged tichad it-tieni aggravju sakemm dan ghandu x’jagsam mar-
raba’ (4) imputazzjoni izda ged tilgqghu sakemm dan ghandu
x’jagsam mal-hames (5) imputazzjoni li minnha l-appellant ser
ikun liberat. Ghal kull buon fini jigi nnutat li fir-rigward tal-piena
ghall-ewwel (1) u ghall-hames (5) imputazzjoni, 1-Ewwel Qorti
qalet li dawn: “ghandhom jidu assorbiti fil-piena ghar-reat Ii johrog
mir-raba’ akkuza” (a fol. 18d).

Ikkunsidrat

Ili t-tielet aggravju tal-appellant huwa li ma hemmx prova ta’
sewqan traskurat. Jaghmel riferenza ghal sentenza moghtija minn
din il-Qorti diversament preseduta fejn intqal li persuna jista’
jkollha riha ta” xorb imma b’dagshekk ma jfissirx li ma kinitx
f'’kundizzjoni li ssuq.

Illi din il-Qorti taghmel riferenza ghas-sentenza moghtija fI-20 ta’
Frar 2007 fl-ismijiet Il-Pulizija vs. Michael Grech (Numru
362/2006) fejn din il-Qorti diversament preseduta qalet hekk:

“Kif gie ritenut minn din il-Qorti ripetutament u kif
intqal fl-Appell Kriminali Il-Pulizija vs. Alfred Mifsud
deciz fis-6 ta” Mejju 1997 (Vol. LXXXIL.iv.157), din il-Qorti
diversament presjeduta galet:

“Sewqgan traskurat (negligent driving) hu
kwalsiasi forma ta’” sewqgan li jiddipartixxi
minn, jew li ma jilhagx il-livell ta’ sewqgan
mistenni minn sewwieq ragonevoli, prudenti,
kompetenti u ta’ esperjenza. Bhala regola, il-
ksur tar-regolamenti tat-traffiku kif ukoll in-
non-osservanza tad-disposizzjonijiet ~ tal-
Highway Code li jin¢idu fuq il-mod jew il-
kwalita’” ta” sewgan ta” dak li jkun, jammonta
wkoll ghal sewqan traskurat. [...]”

U kif qalet din il-Qorti diversament presjeduta fl-Appell
Kriminali Il-Pulizija vs. Mario Gellel deciz fid-19 ta’
Frar 2004:

“[...] Invece sewqan negligenti jew traskurat
ifisser nuqqgas ta’ prudenza ordinarja li wiehed
ghandu jadopera biex jevita s-sinistri stradali
(App. Krim. Pul. vs. Antonio Spiteri [Vol.
XLIV iv. 892])".”

[lli mehud in konsiderazzjoni dak hawn fuq ¢¢itat u mehud ukoll
in konsiderazzjoni I-fatt li mill-provi prodotti jirrizulta 1i I-

appellant kien ged isuq meta kellu riha ta” xorb gawwija fuqu tant
li tilef il-kontroll tal-vettura li spi¢cat mahbuta f'hajt, din il-Qorti
ma ghandha ebda dubju li l-appellant kien qed isuq meta huwa
ma kienx f'kundizzjoni minhabba x-xorb u b’hekk isegwi li s-
sewqan tieghu kien wiehed traskurat. Ghaldagstant il-Qorti qed
tichad it-tielet aggravju tal-appellant.

Decide

Ghal dawn il-motivi, il-Qorti taqta” u tiddeciedi billi tilga” in parte
l-appell imressaq mill-appellant Michael Joseph Berry u tghaddi
ghalhekk biex tirriforma s-sentenza appellata billi:

tikkonferma dik il-parti tas-sentenza appellata fejn ma sabitx
lill-appellant hati tat-tieni (2) u tat-tielet (3) imputazzjoni;

tikkonferma dik il-parti tas-sentenza appellata fejn sabet lill-
appellant hati tal-ewwel (1) u tar-raba’ (4) imputazzjoni;

thassar u tirrevoka dik il-parti tas-sentenza appellata fejn
sabet lill-appellant hati tal-hames (5) imputazzjoni u minflok
tiddikjara li l-appellant mhux hati taghha u tilliberah minn
kull htija u piena fir-rigward tal-imsemmija imputazzjoni;

tikkonferma dik il-parti tas-sentenza appellata fejn l-appellant
gie kkundannat ihallas multa ta’ elf u tmien mitt Euro (€1800),
liema multa tista” tithallas b’rati mensili ta” hamsin Euro (€50)
il-wiehed b’dan illi ghandhom japplikaw il-kundizzjonijiet
imposti mill-Ewwel Qorti f'dan ir-rigward jekk l-appellant
jongos li jhallas xi pagament;

tikkonferma dik il-parti tas-sentenza appellata fejn l-appellant
gie skwalifikat milli jzomm il-licenzja tas-sewqan ghal Zmien
sitt (6) xhur u tmint (8) ijiem b’dan illi jigi specifikat li dan iz-
zmien jibda ghaddej minn nofs il-lejl u minuta ta” ghada fil-
ghodu;

e tikkonferma dik il-parti tas-sentenza appellata fejn l-appellant
gie ordnat sabiex immedjatament jghaddi I-licenzja tieghu lill-
Awtorita” ghat-Trasport f' Malta;

o tikkonferma dik il-parti tas-sentenza appellata fejn imponiet
penali ta” sitt (6) punti fuq il-licenzja tas-sewqan tal-appellant,
liema punti gie ordnat 1i jitnizzlu fuq id-database
kompjuterizzata mizmuma ghal dan il-ghan mill-Awtorita’
dwar it-Trasport {'Malta.

Onor. Dr. Neville Camilleri
Imhallef

Alexia Attard
Deputat Registratur

